PARTNERIAETH ADFYWIO ECONOMAIDD 
CEREDIGION
CAVO, Llanbedr Pont Steffan

27 EBRILL 2007

Yn bresennol: Roy Davies (Cadeirydd), Hazel Lloyd, Louise Amery, Rod  Pritchard, Ruth Davies, Geraint Evans, Rhiannon Thomas, Bob Jacques.

WEFO: Linda Weaver.

Corff Arweiniol: Gareth Rowlands, Mike Shaw, David Willis, Alison Kinsey.

Ymgynghorwyr: Helen Jones, Matthew Ross, Julie Thomas, Alan Dutton.

Hefyd yn bresennol: Eluned Lewis.

Datgelu Budd: Dim

1. Ymddiheuriadau: Ruth Baccigalupo, Allan Lewis, Eurfyl Evans, Peter James, Ann Rybij, Llinos Quelch, Dewi Williams, Clare Skingle, Ian Roffe, Luned Jones, Sarah Dykes.
2. Cofnodion cyfarfod a gynhaliwyd ar 30 Mawrth 2007. 

Cytunodd y Bartneriaeth fod y rhain yn gywir.


Materion yn codi:

Eitem 3. Roedd y Corff Arweiniol wedi e-bostio a siarad â WEFO. Hyd yn hyn ni dderbyniwyd ateb i’r e-bost ond nododd WEFO nad oedd ymweliadau Erthygl 4 a 10 yn ymwneud â’r materion hyn. Roedd monitro cydymffurfiaeth ag amrywiaeth yn fater anodd i ymgymryd ag ef.
Eitem 4. i. Gofynnodd y Corff Arweiniol i’r aelodau i nodi bod gwahaniaethu cyfreithlon ac anghyfreithlon yn bodoli. Trafodwyd y gwahaniaethau hyn a chytunwyd  y dylai’r geiriad sefyll.
Nododd y Corff  Arweiniol hefyd fod Strategaeth Leol yn cynnwys cyfeiriadau penodol at dargedu grwpiau sy’n siarad Cymraeg. Disgwylir cyngor pellach ar hyn oddi wrth Fwrdd yr Iaith Gymraeg  a bydd yn cael ei roi i’r aelodau pan fydd wedi’n cyrraedd.
Mae’r Corff Arweiniol wedi e-bostio Llywodraeth y Cynulliad; Adran Menter, Arloesi a Rhwydweithiau i ofyn pryd y gellid disgwyl adborth penodol ar strategaeth. 
Nododd yr Aelodau'r cyngor cyfredol a byddai cyfarwyddyd pellach ar gael yn y dyfodol agos.
Nododd y Corff Arweiniol fod cyflwyniad y Cynllun Datblygu Gwledig wedi cyrraedd Caerdydd yn brydlon. Diolchodd yr Aelodau i David Willis am ymgymryd â’r daith hon ar eu rhan.
Eitem 7. Cytunodd yr Aelodau y dylid dileu enw’r person a anfonodd yr e-bost a dylai’r cofnodion ddarllen “Derbyniwyd e-bost  gan y Corff Arweiniol”.
3.
Cynllun Gofodol Cymru

a. Diweddariadau
Lansiwyd y datganiad dros dro ddiwedd Mawrth yn ystod cyfarfod Gweinidogion. Roedd cyfarfod i drafod Uwchgynllun Aberystwyth yn cael ei gynnal ar y cyd â Phartneriaeth Adfywio Economaidd Ceredigion (PAEC); felly nid oedd cynrychiolwyr o’r Cyngor Sir  ar y Bartneriaeth. Byddai gwaith yr Uwchgynllun yn cael ei fwydo’n uniongyrchol i waith y setliad allweddol.

b. Astudiaeth ELEM
Cyflwynodd y Corff Arweiniol bapur a chyflwyniad ar astudiaeth Gwyddorau’r Ddaear, Morol, Amgylcheddol a Thir a wneir ar hyn  o bryd fel rhan o Gynllun Gofodol Cymru ar gyfer ardaloedd Canolbarth a Gogledd Orllewin Cymru.

Nododd yr Aelodau eu pryder am y posibilrwydd y byddai gweithgarwch yn cael ei ganoli mewn un canolfan ‘real’ yn hytrach na chanolfan rhagoroldeb rhithwir. Roedd Aelodau o’r farn nad oedd angen buddsoddiad cyfalafol mewn un ganolfan ac y byddai gweithio ar y cyd drwy ddulliau rhithwir yn fwy cost effeithiol ac effeithlon, o gofio bod adnoddau eisoes ar gael i wneud hyn.
Nododd PAEC fod y Corff Arweiniol yn adrodd ei safbwynt manwl yn ôl at yr ymgynghorwyr.

4.
Ceredigion 2020

a. Partneriaeth 23/04/07
Roedd y Corff Arweiniol wedi mynychu’r cyfarfod hwn. Roedd y drafodaeth wedi ymwneud yn bennaf â’r cysyniad o ‘Fwrdd Gwasanaeth Lleol’, ei strwythur, ei lywodraethu a’i aelodaeth. Cytunwyd bod angen ystyried gweithgareddau blaenoriaethol, yn enwedig y rheiny ar gyfer gweithio ar y cyd. Gofynnwyd i’r Grwpiau thematig eu hystyried, yn ogystal â strwythur ac aelodaeth y Bwrdd Gwasanaeth Lleol  yn y dyfodol.
Roedd y Corff  Arweiniol wedi dosbarthu i holl Aelodau 2020 y cyflwyniad byr ar y Cynllun Datblygu Gwledig a wnaed yng nghyfarfod y Grŵp Partneriaeth Integredig. Cytunodd Aelodau Ceredigion 2020 ar y camau a gymerwyd.

b. Grŵp Partneriaeth Integredig 12/04/07
Byrddau Gwasanaeth Lleol oedd prif destun y drafodaeth. Ni fu’r Prosiect Datblygu a gyflwynwyd gan Geredigion 2020 yn llwyddiannus. Canolbwyntiodd y trafodaethau ar sut y dylid symud ymlaen i sefydlu Bwrdd Gwasanaeth Lleol Ceredigion.
Cytunodd y Grŵp Partneriaeth Integredig y byddai’r Asiantaeth Amgylcheddol yn rhoi gorolwg o Fframwaith Cysylltiadau’r Amgylchedd. Byddai’r Cyngor Sir yn rhoi gorolwg o’r Cynllun Datblygu Lleol yn y cyfarfod nesaf.

i. Gorolwg Fframwaith Cysylltiadau’r Amgylchedd, Matthew Ross
Cyflwynodd Matthew Ross  y ddogfen hon. Roedd PAEC eisoes wedi gwneud sylwadau a nododd y byddai’r sylwadau a wnaed ar y Fframwaith gan y Bartneriaeth hon  a sefydliadau/cymdeithasau eraill yn cael eu hystyried ac yn cael eu cynnwys yn y Cynllun Gweithredu Tair Mlynedd. Y bwriad oedd llunio Fframwaith terfynol a fyddai’n helpu Partneriaethau eraill.  Byddai’r sefydliadau/cymdeithasau hyn hefyd yn cefnogi ac yn rhoi arweiniad i’w gilydd. Dylai’r ddogfen derfynol fod yn barod erbyn haf 2007.

Nododd yr Aelodau’r cyflwyniad a diolchwyd i Matthew Ross.

ii. Gorolwg o’r Cynllun Datblygu Lleol, Julie Thomas
Rhoddodd Julie Thomas orolwg o’r Cynllun Datblygu Lleol. Esboniodd mai bwriad y cynllun defnyddio tir yw gwybod beth yw’r  materion allweddol er mwyn datblygu’r Sir dros y 15 mlynedd nesaf. Rhaid cyflawni’r polisïau cynllunio a’r dyrannu tir ar gyfer y datblygiadau angenrheidiol  y mae angen eu gwneud er mwyn cyfarfod ag anghenion y sir dros y cyfnod hwnnw.  Dywedodd fod y Cytundeb Cyflawni yn pennu’r dyddiad i fabwysiadu’r cynllun,sef hydref 2011. Ar ôl hynny byddai’r penderfyniadau cynllunio yn seiliedig ar y cynllun. Yn y cyfamser, byddai adnau’r    Cynllun Datblygu Lleol a fwriedir ar gyfer Medi / Hydref 2009 yn golygu y byddai dyrannu tir a pholisïau sydd ddim yn amodol i wrthwynebiad,  yn bwysig fel ystyriaethau perthnasol ym mhenderfyniadau cynllunio o’r amser hwnnw ymlaen. Roedd yn bwysig felly, bod prosiectau arfaethedig, datblygiadau neu strategaethau eraill sydd â defnydd tir ynghlwm wrthynt yn cael eu trafod gyda thîm y Cynllun Datblygu Lleol. Y fantais o wneud hyn yw bod cyfle wedyn i ddylanwadu ar y blaenoriaethau a nodi materion allweddol. Byddai argymhellion, a gynhwysir yn  llwyddiannus yn y Cynllun Datblygu Lleol, yn amodol i ymgynghori cyhoeddus llawn, ac efallai, edrychir yn ffafriol arnynt  wrth geisio cael cais cynllunio.
Nodwyd  bod drafft Elfennau'r Fframwaith Adfywio Cynaliadwy, a gyflwynwyd gyda’r Agenda, yn elwa o’r trafodaethau ar faterion cysylltiedig sy’n ymwneud â’r defnydd tir, fel rhan o broses y Cynllun Datblygu Lleol. Esboniwyd, wrth ateb  cwestiwn, bod CDU Ceredigion (ac eithrio dau bolisi,  yn amodol i Gyfarwyddyd gan Lywodraeth Cynulliad Cymru), yn ystyriaethau perthnasol sydd â chryn ddylanwad yn holl benderfyniadau rheoli datblygu, gan gynnwys dyrannu tir ar gyfer cyflogaeth yng Nghapel Bangor. Roedd hyn er gwaethaf Adroddiad Arolygydd y CDU, nad oedd yn cefnogi’r dyrannu, ac a fyddai’n ystyriaeth berthnasol.
Nododd yr Aelodau'r orolwg a diolchwyd i Mrs Thomas am ei chyflwyniad.
5.
Cynllun Datblygu Gwledig


a. Diweddariad

Cyflwynwyd y cais yn brydlon a byddai adborth yn dod, yn ôl bob tebyg, ym mis Mai. Byddai’r broses yn cyflymu wedi cyfnod etholiadau’r Cynulliad. Bydd cyfarfod o’r Pwyllgor Monitro’r Rhaglen yn ystod Mehefin, pan fydd cytundeb ffurfiol ar yr arweiniad ynglŷn â’r cynlluniau busnes a phrosiectau.

i. Llythyr copi, Mrs Terri Thomas

Trafododd a nododd yr Aelodau’r llythyr.

b. Prosiectau
Nododd y Corff Arweiniol y dylai’r gwaith mwy difrifol ddechrau nawr ar brosiectau. Byddai prosiectau yn cael eu barnu’n gystadleuol drwy Gymru ac felly o safon digon uchel i ddenu arian. Dylent feddu ar gynllun busnes da ac ystyriaeth realistig at adnoddau.
Nododd yr Aelodau y byddai’r swm o arian a roddwyd yn dibynnu ar ansawdd y prosiectau.
Trafododd a chytunodd yr Aelodau i roi cyhoeddusrwydd i’r Cynllun Datblygu Gwledig. Ond dylid anelu i fod yn gytbwys er mwyn peidio â mynd yn rhy obeithiol.
Gofynnwyd i’r Corff Arweiniol i esbonio’r cyfleoedd, ac a fyddai’n bosibl blaenoriaethu Echelau 1 a 2 yn ogystal â 3 a 4. 

c. Cynllun Busnes
Atgoffwyd  PAEC  gan y Corff Arweiniol am yr angen brys am wybodaeth ac arweiniad i baratoi Cynllun Busnes i sicrhau y byddai’r cais  yn gystadleuol ac o safon uchel.

ch. Grŵp Gweithredu Lleol
Ni fu symudiadau ers i’r cynnig gael ei gyflwyno. Trefnwyd cyfarfod ar gyfer 30 Ebrill, pan fyddai’r gwaith yn cychwyn ar brosiectau posibl.
6.
Rhaglen Cydgyfeirio

a. Diweddariad
Roedd yr holl aelodau wedi derbyn copi o’r llyfryn ‘Convergence – Europe and Wales: Investing inyour future’ a luniwyd gan WEFO.
Mae Fframwaith Strategol Cyfeiriadol Cenedlaethol pedwar gwlad sy’n aelodau wedi’i gymeradwyo hyd yn hyn.


Nododd yr Aelodau'r diweddariad.

b. Fframweithiau Strategol


i. Fframwaith Adfywio Cynaliadwy 
Mae gwaith ar y ddogfen hon yn dal  i fynd ymlaen. Dyma un sy’n berthnasol i Ganolbarth Cymru ac sy’n cyfeirio at bum fframwaith ar gyfer y chwe ardal.  Bydd yn ymwneud â  thair blaenoriaeth a thair thema gan gynnwys awdurdod  o dan  y Rhaglen Cystadleuaethol ar gyfer Powys.
Nododd Aelodau fod newidiadau wedi’u gwneud a dylid cyfeirio sylwadau naill ai drwy’r Corff Arweiniol neu drwy wefan WEFO. Byddant yn cael eu dosbarthu i aelodau pan ddônt i law.

ii. Amserlen ddangosol

Nododd y Corff  Arweiniol fod yr amserlen yn dynn.

c. Trefniadau ar gyfer cyflawni
Bydd rhaid gweithio ar y prosiectau yn ystod Gorffennaf ac Awst. Dylai noddwyr prosiectau gofrestru eu buddiannau â’r Corff Arweiniol.
7. 
Cyfarfodydd eraill a fynychwyd
Mynychodd y Cadeirydd a’r Corff Arweiniol lansiad Canolfan Treftadaeth yr Urdd yn Llangrannog. Nododd y Cadeirydd bod y buddsoddiad a wnaed gan y grŵp hwn wedi’i gydnabod ar y dydd.
8.
Gohebiaeth a dderbyniwyd

Llythyr oddi wrth Menter Llambed.
Nododd yr Aelodau’r llythyr a gofynnwyd i’r Corff Arweiniol gysylltu â grwpiau eraill ynghylch cael eu cynrychioli ar PAEC.
9.
Diweddariad ar Gymunedau’r Dyfodol
Eglurodd y Corff  Arweiniol fod y prosiect hwn wedi’i gwblhau i raddau helaeth ond yn ystod y gwerthusiad terfynol daeth yn amlwg fod rhywfaint o adnoddau’r Gronfa Adfywio Leol y Sector Wirfoddol heb ei ddyrannu (£6248.00). Mae’r Corff Arweiniol wedi adolygu’r holl weithgarwch a ariennir drwy gymorthdaliadau o fewn y prosiect er mwyn nodi’r rheini sydd heb eu gorffen a lle mae potensial i weithgarwch cymwys pellach. Nodwyd pum gweithgarwch gan noddwyr prosiectau fel rhai a oedd yn gymwys i’w hystyried am arian pellach.

Rhoddwyd blaenoriaeth  i dri noddwr:

1. Waunifor (cwblhau mynediad ‘mezzanine’ a gwaith bychan arall i’r safle.)
2. Telynau Teifi (prynu peiriannau cynhyrchu ychwanegol i uchafu effeithlonrwydd cynhyrchu.
3.  Cymdeithas Chwaraeon a Meysydd Chwarae Borth (gwelliannau i’r maes parcio a draeniad.)

Y ddau noddwr arall oedd:

1. Mentro Lluest (cyfarpar ychwanegol i helpu cyflawni).
2. Menter Aberteifi (arian cyfalafol fel rhan o ddatblygiadau Neuadd y Dref. Argymhellodd y Corff Arweiniol y dylid cysylltu â’r tri noddwr prosiect primaidd er mwyn gweithredu hyn ymhellach.
Yn dilyn y drafodaeth nododd Aelodau'r adroddiad a chytunwyd ar yr argymhellion a wnaed gan y Corff Arweiniol.
10.
UFA
(i)  Yn dilyn cyfarfod blaenorol PAEC roedd y Corff Arweiniol wedi ymweld â Waunifor a rhoi adroddiad cynhwysfawr i’r Aelodau.
Yn dilyn trafodaeth o’r pwyntiau manwl a godwyd, cytunodd yr Aelodau i nodi’r adroddiad.
(ii)  Adroddodd y Corff Arweiniol fod aelod o’r staff yn ddiweddar wedi mynychu  ddydd hyfforddi TAW  arbenigol.
